
Editorial 

Covid – 19 vâta zawpi ta Khazohpa achhyna eima hnei 

thei vei tawhta tahma he thlano nata akhophie eima kaw 

sie haw. Achuna, ahmâna a y khao leipa Awnanopa he 

eima ngiapânazy khei hawh bao vama tahpa thlazona 

eima hnei chyu. Khihpi via lâta cha online(Internet) hmâ 

pa ta apakhynazy hnei eita, ano deikua cha khihtaw pa 

Mararâhzy châta cha kheita bao vama tahpa miah apa 

chasa kaw. Local thokhazy thâtih vaw hiahri ei nata 

Khazohpa noh mysupipa daihti nata zala daihti liata cha 

o tota khohtôna pyu rei he eima thei chyu khai tahpa 

miah ama chho. Kei chhao local sakha liata Kha-zohpa 

noh vaw hmâ hra nata chhôh tota apakhyna ama hnei 

chyupa ta vaw pahno hra nata ei lyna mothlih dadei alô 

daihma. Pastor biatuhpazy chhao hiahri ei nata Khazoh 

pa noh maih liata suhrawh sukha, beipari sôh nata noto 

sôhzy he Awnano machazy ta pakhy lyma pa châta tla 

pahnai hlei mapi tahpa ta miah ama chho. Rairuna daihti 

liata Khazohpa eima paphasai vei tawhta Khazoh pa 

chhochhi cha miah pathlua tiara aw vei tahpa pacha nata 

eima Awnanopa zy liata thata ei ly hmeiseih. Eima Beipa 

Zisu Krista ângia kheichaipa cha hlolakho chata, 

ngiapâtuhpazy eima ngiachaina daihti cha rairuna daihti 

liata a lâ papua thei chai hra. Rairuna liata miah siesai bei 

leipa Khazohpa moh he reithaipa ta y mawh sy! 

 

Bakala Meika Baona piena thâtih 

May 20-21/2020 

Hqrs. Lailenpi 

Local to tawhta Bakala meika baona châta piepa zy taka, 

poh nata chysia, baka beiphia nata sapha zy cha may 

20/2020 liata piepa acha haw. Ei khana ta Rev. C. Sitlo 

(Dy. Moderator), Rev. Khusa, Rev. Hrema, Rev. 

Khumizy ta vai na hnei eita baona taka kyats 20,00,000/ 

ama pie. Ei nona ta takâ, chysia nata hmo hropa zydua 

cha Office tawhta Pro. P. Sero (KHP Secretary), Pupa 

Tlaitu (Office staff) nata Rev. Khusa (Chyhu Biatuhpa) 

zy ta May 20/2020 noh liata kyats 85,48,000/ piepa a 

cha. Meika pa dyh 13 zydua cha odyh dyhkha ta kyats 

400,000/- nata  zydua malu 58 hnohta mopakha ta   

 

kyats 56,000 chyu ta piepa a châ. Chahleikhota thokha 

local zy tawhta direct-ta Bakala local lâta baona piepa 

tâkâ kyats 10,40,000/ a cha. may 20 zata achhyna o lia ta 

meikapa chhôhkha tawhta nôpawzy awpakhypata tha 

patlona bie zy reipa ta nata thlahchhana zy hnei khai 

tawhta baona zy cha piepa a cha. He hawhta eima nôpo 

vasa chaina daihti liata eima hnabeisei theileipa baona zy 

eima hmôpa vâta reitialeipa alyna zy eima hnei tahpa 

alyna bie zy chhao mania âma hla hra. May 20/2020 taih 

liata MEC local to tawhta baotheipa a cha. Covid- 19 

vâta eima rairuchaina daihti liata chhao Awnanopa ta 

kyhpachâna rai a hria pha lyma. Tahma chhao thokha 

Localzy tawhta baona vaw tlô nga chyta pie khai ma 

leipa a y holo. Atanoh taihta a vaw pie theipa listzy cha. 

 

     No     Khih            Azie 

 1 Lialaipi Bia 838000 

 2 Maryland 1396405 

 3 St. Siachai, Meryland 209445 

 4 Thatla 204500 

 5 Slem Preaching (Chakhai) 27000 

 6 Chakhai O  74700 

 7 Pamai 38000 

 8 Chakhai N 78600 

 9 Taubu (A) 110000 

 10 Taubu (N) 50000 

 11 Matupi 150000 

 12 Sapaw 50550 

 13 Lovai 40000 

 14 Satu Old 30000 

 15 Satu New 50000 

 16 Chali 50000 

 17 Aru 88600 

 18 Hloma 64500 

 19 Para 117500 

 20 Lialaita Old 23000 

 21 Mala 85200 

 22 Pupa Roletha,Australia 200000 

 23 Indiana, USA 875000 

 24 Indionapolis 1300000 

 25 Austalia 1720000 

 26 Malaysia 300000 

 27 Texas USA 265300   

 28 Kentucky 806681 

 29 Salyu 250000 

 30 Pu. Lawkhai, Malay 200000 

 31 Heimata 100000 

 32 Ralie 52000 

 33 Heimapi 30000 

 34 Cho pathei 105000 

 35 Patheitla 174000 

 36 Marahla 53500 

 37 Potia 20000 

 38 Rari 20000 

 39 Sau U 50000 

 40 Pasai Local 70000 

 41 Pasai KNP 50000 

 42 Ma U 137900 

 43 Salapi 59000 

 44 Siaha 20000 

 45 Pintia N 60000 

 46 Pintia 34800 

 47 Heimapi 100000 

 48 Sahmi 100000 

 49 Mindat 119000 

 50 Tlopi 30100 

 51 Lialaita N 214200 

 52 Yangon 540000 

 53 Singapore 500000 

 54 Ls. Seng Din (Singapore) 100000 

 55 Mr. Paul Teo, (Singapore) 100000 

 56 Mare Kypacha py 1335600 

  Total 13870081 

 

 Remark  

Chysia & Sapha hmoda hropa hlupi chhao baona pie 

chyupa a châ. Sapha/Baka Beiphia nata ahropa 

hmosaipa baona hlupi chhao a y, palâsa khai thei khao 

leiva pacha thaina eima cha haw. 

 

Alyna bie hlana 

Keimo Bakala khih he odyh 78 cha pita, Khumi Odyh 

65, Mara Odyh 13 eima cha.  Date 19.4.2020 noh liata 

Mara mo odyh (8), Khumi mo odyh (5) nata  commu-nity 

hall chhao ta o (14) meita a kâ haw. Eima hmodâh zy 

chhao ala hmâ tlâ leipa ta ku hruapa ta vaw y khai haw 

hra ei sila eima Khazohpa ta eima sawhkha, Awna-

nopazy,MTP, HHM, TSDzy nata eima khih nôpawpazy 

hmâpa ta no-ah chhihna taihta arôhna na a vaw palâsapa 

vâta ABeipa eima Khazohpa moh he chhazaw ta 

reithaipa ta vaw y lyma mawh sy! Eima o nata hmodâhzy 

mei ta kâ khaipa ta nopô pacharôhpa ta eima vaw y daihti 

nota eima khih nopa khihzy nata eima synod (1) khi to 

tawhta MTP sahlaozy khichhai maluh (174) vaw tlôpa ta 

noh (3) chhôh ta eima odyh 12 nata khisawzy ta o 1 

maniah ama taopa vâta eima ly ngasa.  

Cha liata kyhpachana hmosaipa  eima hmôpa zy cha;  

1. Sapha bags (95) 

2. Taka baona chhao ting 100 hlei hmo pita hmiala 

asia via ta eima cha vaw pahnosa aw. 

3. Poh nata chysiazy bags (54)zy a châ. 

He hawhta eima khih vachhie mozôh eima tyhna liata 

niebaw, tâkâ, hmodâhzy nata thazâhzy ta maniah 

apiepasaituhpa nama zydua hnohta alyna bie cha hlâ pita 

ABeipa eima Khazohpa ta byhnâ reitia leipa  cha pie rili 

mawh ei se tahpa he eima thlahchhana a châ. 

Mch. Zali, Local Secretary 

MEC Bakala Local Church 

COME School Pahyna thâtih 

2020-2021 châ a chuna kô ta COME School pahyna 

awpa cha sawkha High Schoolzy pahyna hawhta July 

(21) noh ta, châ a chu pathaopa a châ aw. Chavâta school 

angia khopa zydua July (15) noh tawhta form pangia 

theipa (vufcH)pa a châ aw.  

9th Standard New System Malu (30) 

10th Standard Fraction Malu (40) 

  Repeaters Malu (60) 

A zydua ta   Malu (130) a  cha aw 

Kôkha chhôh ta Tution ma Ks. 300000/- cha awta ama 

ngia tua nota Ks. 150000/- pangia a cha aw. Nie na mâ 

he thlakha ta Ks. 35000/- piepa a  châ aw.  

Apazaona awpa phone number  

1. Principal (09-761434977) 

2. Accountant (09-799571499) 

Cr. David Heichha 

Principal 

Lialaipi Office liata Châbu zuapazy 
1. Krizyhpa Hlabu Laipa Ks. 4500 

2. Mara Distionary  Ks. 7000 

3. Assembly Rules   Ks. 2000 

4 . a&&SnfwnfwHhpkdufysKd;a&;qDokdY Ks. 2000 

 

Chi daw eima zuah 
TSD modern farm Sabyhpi liata  ary lâta chi dawzy he 

zua pa a châ. 

1. Coffee daw 1 Ks. 400/- daw 8000 a y 

2. Macademia daw 1  Ks. 1500/- daw 800 a y 

3. Meisâ daw 1 Ks. 500/- daw 100 a y. 

A chô la chi dawzy he CEC Sabyhpi, Saya Kaotha liata 

chalei theipa nata azaona nama hnei awpa ta pahnosapa a 

châ. 

 

Thlachhâ ahawna 

1. Krista liata ngiapâlahpa zydua sai u, Lola Siaha local 

liata eima chakaolah khochhi ngaitapa Local 

Hyutuhpa Mch Siatha (Siehlaipaw) cha chhôh lâta 

chieleina vâta Mindat thohna o lâ pangai kheipa 

châta, ABeipa tawhta tlâhna byhnâ eima to pato thei 

nawpa ta thlachhâ miah bao chyu bei mu vy. 

Rev. Ma – u 

Biatuhpa, Ma-u Bia 

2. Pro.P. Aung Myint Chali Biatuhpa apaw Hatu paw 

cha tlaleina vâta Lialaipi thohna o lia mohôh haipa a 

châ. Ano he atlâhleina varo vaw pha haw ta tahma 

cha Oxigen zy piepa ta mohôh nga haipa a châ.  

3. Rev.Khako , Leika biatuhpa cha, Yangon thohna o 

liata moho ngahaipa chata Cancer thohna ei (6) ryh 

awpa a châ vâta tahma Yangon lia a y chy. Leika bia 

he Rev. Beivakhai hnohta Incharge pie chypa a  châ.  

 

MEC hriatuhpa Lialaipizy ta Coffee daw bo pathaona 

Lialaipi liata MEC Assembly ryh liata hriatuhpa zydua 

he 28 cha eita, tahma june thla liata cha thodawzy lona 

daihti phachaipa a châ vâta coffee he hriatuhpa zydua 

eima lo tyh. Hmiatua liata TPA sado liata date. 5.6.2020 

Liata dawh 200 lohpa chata tahma hata liata COME lata 

dawh 200 nata MEC Hqrs compound liata daw 250 lo via 

heihpa a châ aw. 29.5.2020 noh liata MEC, COME nata 

TPA zy ta TPA Sado liata Coffee daw cha ama lo pathao 

world environment day June 5 friday noh liata COME 

siku campus liata coffee lo heih awpa a châ.  Office he 

khizaw liata atla pahnai theileipa sôh paliena a chapa 

hawhta, TPA hmalapa ta Mara râh zydua liata coffee 

chicheina tao lymapa a châ. TPA Japan tawhta coffee 

khaw, Lailenpi liata vaw bo awta, 2022 liata hma pathao 

bâ awpa a châ aw.  coffee he Viss sakha ta kyats 500 

rachhôh châta Kô kha liata viss sakha tawhta sano taih a 

pua theipa a châ. Acre miakha liata coffee  ko 800-1000 

rachhoh lo theipa châta, cha liata  coffee hmo kôkha ta 

viss 500 tawhta 1000 viss apua thei. Chavâta Acre sakha 

liata Kyat tei 20 tawhta 25 taihta hmô theipa a châ. 

Coffee daw a chalei khopa maih cha TPA office Lailenpi 

liata dawkha 300/- chalei theipa a châ.  

 

 

Lialaipi Airport tobina 

2/6/2020 liata Lialaipi khih saw zydua lialaipi Airport 

chheipa liata coffee 1200, lo eita, a lei a chhei leina awpa 

chata, Splin phao hluhpi nata sado pawpi kô 3000 he ama 

lo. June 5.6.2020 khizaw chicheina noh liata ama hria 

pazao heih aw.  

 

April thla chhôh liata khizaw miah akhosai hawpa 

eima pahnopa thokhazy 

1. St. Adu 44 Chakhai (N) khihpa chata USA, 

Tenesi khih lia a ypa a châ. Thisai canser pasana 

he kô varopi vaw pasa ta, April 2/2020 noh liata 

Khazohpa la liata miah a pahasai haw.  

2. St. Zosua,  Lialaipi khihpa châta Myanmar 

Pheisai rai ahriapa  châ. Shan state chhôh liata 

charia adyuna liata apahâ haw tahpa April 13, 

liata thâti theipa a châ.  

3. Pupa Manase, Peite khihpa chata Matupi liata 

police rai ahria ngapa a châ. Eikha ta aluh vaw zo 

ta thohna o la thlai ara khei eita, kha cha a ta hla 

liata miah a vaw pahasai haw. 

4. Sayakyi Hehlo Locheita khihpa chata NrKdUe,f 
ynma&;rSL; pensionpa a châ. Thatla lia chhôhkha 

pahra eita Madalay General hospital liata Cancer 

pasana vâta miah a vaw paha sai haw.  

 

ABEIPA LIATA ALYNA BIE HLA Su 

Kô 2020 siena khizaw ta COVID-19 vata khizaw potlana 

kô ama tah nota, keimo Mara râh châta la, potlana eima 

chahrypa chhaota ABeipa ta byhna mania piena kô tahpa 

rei sila rei chhie thyu ma pi. ABeipa ta Marapa achuna 

kyh liata hma eima sie via n’awpa ta byhna mania piena 

kô châ ta, sawhkhâ ta Chin State liata txu ? tvu ? 
tvu (cGJ) school-zy a promote-pa School 97 hry ta, 

Mara râh liata school ( 8 ) he promote-pa achâ hra. He he 

Marapa khizaw potlana tawhta ABeipa byhna sôh kawpa 

a châ. Khizaw liata asôh chaipa he kheihawhpazy hlâ ta, 

Education he a sôh chaipa châ ta, Abei Salawmaw 

chhaota ABeipa liata sohna he a hia ta, byhna chhaota a 

pie hrapa a châ. Chavâta Marapa chhaota sohna byhna 

eima topa vâta ABeipa liata alyna bie hlâ chyu awpa nata 

reithaina aopyu pazaw chyu su vy.,., 

 
Mara Chipho Yna Township liata School Promote-pa List 

Township txu tvu tvu(cGJ)   Total 

Matupi Township 5 18   6  29 

Paletwa Township 1   3   5    9 

Thatla Township    3   3    6 

Total 6 24 14  44 

Mara râh liata School Promote-pazy List 

 No School Moh   School Hmôpa      Khih 

 1 txu(cGJ) yxdefwvef txu ? yxdefwvef Patheitla 

 2 txu (cGJ) qabmif;yD txu ? qabmif;yD Sabyhpi 

 3 txu(cGJ) 'gefvif; txu ? 'g&fvif; Dawlei 

 4 tvu(cGJ) &uef tvu ? &uef Raka 

 5 tvu (cGJ)ykdufaw tvu ? ykdufaw Peite 

 6 rlvGef - qvefyD tvu (cGJ) qvefyD Salapi 

 7 rlvGef  pay: tvu (cGJ) pay :  Sapaw 

 8 rlvGef  vkdifvif;yD tvu (cGJ) vkdifvif;yD Lialaipi ( Vaihpi ) 

MCPC BIETLÂH ZAWNA 
 1. Mara phupyzy hmaokha ta bietlâh zawna Pamih 

(March) 30, 2020 liata zawpizy hnohta taopa  cha, 

Pachawh (April) 30, 2020 liata daihti pasiena tao 

pakhuapa a châ. Atahmâ deikua Covid-19 hriiah cha 

diah viana lâ a vaw châ laih hawpa vâta nata, Myanmar 

sawkhâ chhao avaina kyh a vaw pahua via hawpa vâna 

heta Ei 2-na Maraland Covid-19 Prevention 

Committee-MCPC Meeting chhaota bie tlâh zawna cha 

a rylâ hawhta paraih pathipa a châ.  

2. A rylâ ta hriiah avaina dâh he chysa to ta zi khai chy 

awpa a châ aw. 

 a. Mo pakha nata pakha a chyh chai feet 3 ahlapa ta y 

awpa  

 b. Ku patupa ta a tlâhnabie arei mâh lei awpa 

 c. A byuh hmeiseihpa y leipa ta khô pua mâh lei awpa 

 d. Hnatlâna châta kuti asi dâh dopa he sâhbaw ta asi 

lymâ awpa; Kuti asi leipa ta hmia, pakah, hnapasu, 

mokhaoh zy ahria lei awpa. 

 e. Zawpi apahmaohna tao mâh lei awpa 

 f. Zawpi ahly thaipa hmodâh (Totâ zy, Bâkhâh zy, 

Tâkâ zy, Ochhipatuna hpz.,)tawhta avai awpa.  

 g. Pakhu, hâthi tita chysa lâta ahei lei awpa. Hmaothy 

tissue zy achahruhpa ta tao awpa 

 h. Hmaopaky (Face mask) apaky lymâ awpa 

3. (a) Awnanopa moh ta zawpi ahmaohpakhyna: zawpi 

apakhyna zy, Department (KTP,KNP, KHP, KPP, 

nata Mission) apakhyna zy, camping zy, ahmâna zy, 

Sunday school achuna zy, Bâti châ achuna zy, 

nôvah ahneina kyhchhi zy nata kheihawhpa 

kyhchhina zy rai chalihsa chy awpa a châ.  

 (b) Zawpi ahmaohpakhy pasaipa châ mâh vei; 

anodeikua, khitlâh liata phupy khâparai a peimawh 

pa Meeting a y khiahtacha, yzie hnei kawpa ta 

atyudua awpa a châ. 

4. Khitlâh liata thina eimâ tyh khiahtacha, ri kia tita 

taokheina dâh yzie hnei kawpa ta tao awpa a châ. 

5. Mara râh angiana hawkaw (Check Gate) nata khi to 

hawkaw liata Village Covid-19 Prevention Commi-ttee- 

VCPC chhithana ta duty lymâ’pa châ chy aw ta, zawpi 

ta zi cheingei awpa a châ. 

 a. Hawkâ vai tita tao cheingei awpa zy cha: 

 i. Gate he nohkha ta dawh 24 chhôh vai lymâ chy 
awpa 

 ii. Khichhai avaw tlôpa zydua register tao’pa châ 
aw ta, khitlyna record la lymâ chy awpa 

 iii. Gate liata kuti asina ti nata sâhbaw so ta, kuti 
pasisa lymâ chy awpa 

 iv. Khichhai register tao tita, a chychai feet 6 
ahlapa ta y cheingei awpa 

 b. Foreign tawhta avaw tlô awpa chhôhkha liata eima 

hnei khiahcha, VCPC nôpawzy thâtih pahnosa 

cheingei awpa a châ. Foreign tawhta avaw tlôpazy 

cha noh 21 chhôh Quarantine ta so eih cheingei 
awpa a châ. 

 c. State hro tawhta nata MCPC ta a zo leina su tawhta 

avaw ngiapa cha; khih liata nô nata paw zy pahno 

thai ngâsâpa ta amo o lia noh 21 chhôh khô papuasa 

leipa ta paysa chy awpa a châ.  

6. Mara râh chhôh liata cha khitly pasai hawpa châ ta, 

anodeikua yzie hnei kawpa nata asohsi kawpa ta 
atyudua awpa a châ. 

7. Mara râh chhôh liata Company rai ahriahaipazy he 

manôh 15 hlâta hluh via sukha liata rai pahriasakhoh 

mâh leipa a châ. Chin State sawhkha ryhraona chhao 
mopazih lymâ awpa a châ.  

8. Hriiah chichhihna cha zawpi hnohta ahyrai mopakha 

athôhna tluana ta hmâ awpa châ vei. Hmo mâ pakiana 

zy, hmo phaona mâ pakiana zy, Motor mâ pakiana zy 

a pahly khai.  Zawpi hnohta thâtih do leipa phuahna 

zy, pachhiparyna zy, kheihawhpa zawpi 
patypamâsana zy tao awpa châ vei.  

9. Mara râh chhôh liata COVID-19 hriiah aveih awpa ta 

pangiasapa ama y khiah, lâhnia chaipa thohna o 

(Hospital), Lailenpi Hospital nata Health and Hope 

Myanmar zy lâta thlai pahnosa awpa a châ. 

10. He bietlâh zawna he Patô (May) 30, 2020 tawhta 

hmâpathaopa châ aw ta, MCPC tawhta Bietlâh zawna 

heihpa a y hlâlei cha hmâ lymâ awpa a châ. He 

bietlâh zawna he khi to liata VCPC siepahliepa ta 

Village administration council tawhta zy, Awnanopa 

tawhta zy, MTP branch tawhta zy, MSA branch 

tawhta zy, MChP branch tawhta zy zawpi lâta 

pahnosa khai awpa châ ta, azi leipa cha sawkhâ dâh 

hawhta chhorei awpa a châ. 


